
Ղեկավարվելով Հայաստանի Հանրապետության քաղաքացիական օրենսգրքի 594-րդ և հիմք ընդունելով «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածը, ինչպես նաև նկատի ունենալով Հայաստանի Հանրապետության Արագածոտնի մարզի Ապարան համայնքի ավագանու 2023 թվականի նոյեմբերի 17-ի N 135-Ա որոշումը՝ Հայաստանի Հանրապետության կառավարությունը որոշում է.
1. Որպես նվիրատվություն Հայաստանի Հանրապետությանը` ընդունել Հայաստանի Հանրապետության Արագածոտնի մարզի Ապարան համայնքի Ապարան քաղաքի Գարեգին Նժդեհի N 36 հասցեում գտնվող 02-002-0035-0021 կադաստրային ծածկագրով 0,3052 հա մակերեսով նորակառույց բազմաբնակարան բնակելի շենքի սպասարկման և օգտագործման համար առանձնացված հողամասը (այսուհետ՝ Հողամաս) և ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին։
2. Հայաստանի Հանրապետության աշխատանքի և սոցիալական հարցերի նախարարին և Հայաստանի Հանրապետության քաղաքաշինության կոմիտեի նախագահին՝ Հայաստանի Հանրապետության Արագածոտնի մարզի Ապարան համայնքի Ապարան քաղաքի Գարեգին Նժդեհի N 36 հասցեում Հայաստանի Հանրապետության պետական բյուջեի 682.013.922 հազար դրամ (վեց հարյուր ութսուներկու միլիոն տասներեք հազար ինը հարյուր քսաներկու) միջոցների հաշվին կառուցված բազմաբնակարան շենքի (այսուհետ՝ Շենք) քաղաքաշինական փաստաթղթերը (նախագիծ, շինարարության թույլտվություն, ավարտված շինարարական օբյեկտը շահագործման ընդունող հանձնաժողովի ակտը և համայնքի կողմից տրված ավարտական ակտը (շահագործման թույլտվություն)) սույն որոշումն ուժի մեջ մտնելուց հետո` 3-օրյա  ժամկետում, ընդունման-հանձնման ակտի միջոցով հանձնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին։
3. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին` սույն որոշումն ուժի մեջ մտնելուց հետո 15-օրյա  ժամկետում ապահովել՝
1) սույն որոշման 2-րդ կետում նշված փաստաթղթերի ընդունումը.
2) [bookmark: _GoBack]Հողամասի Հայաստանի Հանրապետության անունից նվիրատվության պայմանագրի կնքումը.
3)  Շենքի և Հողամասի գույքային իրավունքների պետական գրանցումը, ինչպես նաև առանձնացված միավորների (բնակելի և ոչ բնակելի տարածքների) գույքային իրավունքների պետական գրանցումը։
4. Սահմանել, որ սույն որոշման 3-րդ կետի հետ կապված ծախսերն իրականացվելու են Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի միջոցների հաշվին:

